
R E L ACI O N  

PER 

PROJEKTLIGJIN "PER RIVLERESIMIN E P ASURISE 
SE PALUAJTSHME" 

I. QELLIMI I PROJEKTAKTIT DHE OBJEKTIVAT QE SYNOHEN TE 
ARRIHEN 

Projektligji "Per rivleresimin e pasurise se paluajtshme", propozohet ne mbeshtetje 
te neneve 78, 83 pika 1, dhe 155, te Kushtetutes dhe institucionet propozuese te tij 
jane Ministria e Drejtesise dhe Ministria e Financave. Synimi i ketij projektligji eshte 
rivleresimi i pasurise te paluajtshme i gjithe individeve, deri ne daten 30 qershor 
2020. Ky projektligj ka per qellim realizimin brenda nje kohe te shkurter dhe me 
kosto mjaft te ulet per individet, te rivleresimit te pasurise se paluajtshme te tyre, dhe 
nxitjen e tregut te pasurive te paluajtshme. 

II. VLERESIMI I PROJEKTAKTIT NE RAPORT ME PROGRAMIN 
POLITIK TE KESHILLIT TE MINISTRA VE, ME PROGRAMIN 
ANALITIK TE AKTEVE DHE DOKUMENTE TE TJERA POLITIKE 

Ky projektligj nuk eshte parashikuar ne programin analitik te projektakteve. 

111.ARGUMENTIMI I PROJEKTAKTIT LIDHUR ME PERPARESITE, 
PROBLEMATIKAT, EFEKTET E PRITSHME 

Miratimi i ketij projektligji do te kete efekte te drejtperdrejta ne nxitjen dhe 
formalizimin me vleren e tregut te pasurive te paluajtshme. Nisur edhe nga pervoja 
nder vite, rivleresimi i pasurise se paluajtshme ka perbere nje nder aktet ligjore me 
me interes per qytetaret, duke sjelle nje rritje te konsiderueshme te ketyre 
rivleresimeve, shoqeruar edhe me regjistrime te shume transaksioneve prane 
Agjensise Shteterore te Kadastres. 

Prandaj, propozimi i ketij projektligji ka per qellim t'u ofroje edhe njehere qytetareve 
mundesine e rivleresimit te pasurive te paluajtshme deri me 30 gusht 2020. 

Ky afat i propozuar vleresojme qe eshte nje afat optimal per permbushjen e 
dispozitave te ketij projektligji. 



IV. VLERESIMI I LIGJSHMERISE, KUSHTETUTSHMERISE DHE 
HARMONIZIMI ME LEGJISLACIONIN NE FUQI VENDAS E 
NDERKOMBETAR 

Ky projektligj eshte hartuar duke u mbeshtetur ne nenet 78, 83 pika 1, dhe 155, te 
Kushtetutes. 

V. VLERESIMI I SHKALLES SE PERAFRIMIT ME ACQUIS 
COMMUNAUTAIRE (PER PROJEKTAKET NORMATIVE) 

Nuk synohet perafrimi me acquis. 

VI. PERMBLEDHJE 
PROJEKTAKTIT 

SHPJEGUESE 

Projektligji perbehet nga 4 nene. 

E PERMBAJTJES SE 

Ne nenin 1, te projektligjit, parashikohen rregullat e pergjithshme per rivleresimin e 
pasurive te paluajtshme per individet si dhe llogaritja e tatimit lidhur me kete proces. 

Neni 2, parashikon se subjekt i ketij ligji eshte edhe rivleresimi i pasurive te 
paluajtshme te individeve: 

a. te cilet j ane ne proces legalizimi dhe regj istrimi te pasurise 
b. te cilet kane kontrata sipermarrje dhe jetojne ne pallate ende te pa 

legalizuara. 

Kjo dispozite synon te trajtoje raste te atyre individeve qe jane ne proces legalizimi 
te pasurive te paluajtshme apo edhe raste te individeve qe kane apartamente me 
kontrate porosie apo sipermarrje, por per shkak te problemeve qe ka shoqeria ndertuese 
me mosrespektimin e lejes se ndertimit, hipotekimi i pallatit nuk kryhet. Parashikimi 
ben te mundur, qe edhe ky individ te kete te drejte te rivleresoje pasurine e tij. 

Neni 3 parashikon nxjerrjen e nje udhezimi te perbashet te ministrit te Drejtesise dhe 
ministrit te Financave dhe Ekonomise, i cili do te parashikoje ne menyre me te 
detajuar te gjithe proceduren qe shoqeron procesin, duke perfshire aplikimin, 
nxjerrjen e formulareve standard, dhe do te perfshije edhe tarifen e kryerjes se ketij 
sherbimi nga ASHK-ja 

Neni 4 permban parashikimin ligjor qe ky proces te kryhet brenda nje afati te caktuar 

dhe, per kete, eshte gjykuar nje afat optimal, i cili do te perfundoje ne daten 30 gusht 

2020 . 

VII. INSTITUCIONET DHE ORGANET QE NGARKOHEN PER 
ZBA TIMIN E AKTIT 

Per zbatimin e ketij projektligji ngarkohet Ministria e Drejtesise, Ministria e 
Financave dhe Ekonomise dhe Agjencia Shteterore e Kadastres. 

VIII.PERSONAT DHE INSTITUCIONET QE KANE KONTRIBUAR NE 
HARTIMIN E PROJEKTAKTIT 

Projektligji i mesiperm eshte hartuar nga Ministria e Drejtesise dhe Ministria e 
Financave. 

IX. RAPORTI I VLERESIMIT TE TE ARDHURA VE DHE SHPENZIMEVE 
BUXHETORE 

Ky projektligj vlerwsohet te kete 6 miliard leke efekte financiare bruto ne te ardhurat 
e buxhetit te shtetit per vitin buxhetor 2020. Vleresohet qe procesit te rivleresimit ti 
neneshtrohen rreth 50 mije banesa. Llogaritja e efektit eshte bere bazuar ne numurin 
e banesave dhe pagesen mesatare te bere nga individet ne rivleresimjn e periudhes 

2011-2013 dhe 2016-2017. Procesi i rivleresimit te pasurise dhe taksimi i tij me 

1 % gjate viteve 2011-2013 u be per 95 mije pasuri dhe gjeneroi ne buxhet 4 miliard 

leke, ndersa procesi i rivleresimjt te pasurise dhe taksimi i tij me 2% gjate 

viteve 2016-2017 u be per 63 mije pasuri dhe gjeneroi 5,1 miliard leke ne buxhet. 

Nderkohe, si rezultat i procesit te rivleresimit, do te reduktohen te ardhurat nga tatimi 

mbi kalimin e se drejtes se pronesise per periudhen e rivleresimit dhe me tej. Ky 

efekt ne uljen e te ardhurave nga ky tatim do te ishte -2 miliard leke. Pra efekti neto 

ne te ardhurat e buxhetit te shtetit do te ishte 6-2= 4 miliard leke 

